Қашанда тіл мәселесі – назарда !


Тіл – халықтың тағдары, дүниетанымы, салт-дәстүрі. Өз тілінен айрылған ұлт сол ұлтқа тән барлық құныдылықтарды жоғалтып, жеке өзіндік ойлау жүйесі жоқ мәңгүрт халыққа айналады. Ұлттық тіл, ұлттық рухани байлық, ұлттық мінез-құлықтан айрылған ұлттың болашағы да жоқ.


Кешегі Кеңес дәуірінде орыс тілін ұлықтап, өзге ұлттардың тілдерін қолдануға шектеу жасалған солақай саясатың салдарынан ана тілімізді ұмытып, орыс тілінде сөйлеу жаппай үрдіске айналды. 

Қазақстан Республикасы Конституциясының 7-бабына сәйкес, Қазақстан Республикасындағы мемлекеттiк тiл - қазақ тiлi. 
Халқымыздың өз дәстүрі мен мәдениетін қалыпына келтіруге, ана тілін қайта жаңғыртуға тәуелдісіздік таңы атып, Ата Заңымыз қабылданған кейін қол жетті. 

Қазіргі уақытта мемлекеттік тілді үйренемін деушілерге мол мүмкіндіктер жасалып отыр. Себебі, солақай саясат кезінде қазақ тілінде білім берітін мектептер, жоғары және орта кәсібіи білім беру оқу орындарының жабылуы және билік орындарының орыс тілінде іс-қағаздар жүргізу салдарынан ана тілін ұмытқан ұрпақ дүниеге келді. Осы азаматтардың мемлекеттік тілді еркін меңгеруі үшін мемлекет тарапынан қамқорлық жасалып, арнайы бағдарламаларға сәйкес тілді үйрету қолға алынған.

Денгенімен бұл бағытта кеміліктер мен Заң бұзушылықтар кездесіп, көпшілік көңілінен шықпай қалатын кездер аз емес. 

Мысалы, Шымкент қаласы әкімдігінің 25.07.2005 жылғы 2437-санды  қаулысымен «Шымкент қалалық тіл оқыту және салт дәстүрді насихаттау ортағыны» мемлекеттік коммуналдық қазыналық-кәсіпорнының Шымкент қаласы, Гагарин көшесі, №122 мекен жайдағы ғимараты Шымкент қалалық мәдениет және тіл дамыту бөлімінің есебіне беріліп, ол 22.11.2005 жылы тапсыру қабылдау акт құжатымен рәсімделіп берілген.

Аталған орталықтың азаматтарға мемлекеттік тілді үйрету қызметін атқаруына кедергі келтірілуінен, «Тіл туралы» Қазақстан Республикасы Заң талаптарының бұзылғандығы Әл-Фараби ауданы прокуроратурасымен анықталды. Нәтижесімен Шымкент қаласы әкімінің атына Заң бұзушылықтарды жою туралы енгізілген ұсынысты қараудың нәтижесімен аталған орталыққа ғимараты кері қайтарылды. Тіліміздің тағдыры өз қолымызда, яғни  халық болып, ортақ мүддеге қауым болып жұмылып, жігерленбесек ана тіліміздің мәселесі алынбайтын қамал күйінде қалып қоймақ.
 Сондықтан, ана тілімізге байланысты еліміздің  тіл саясатын жүзеге асырудың аясын кеңейтуге ұйытқы болу бәріміздің азаматтық парызымыз. 
Шымкент қаласы

Әл-Фараби ауданы прокурорының

көмекшісі                                                                                                      Қ.Бабанов 
